
Laranja azalaren negarra.
Irati Jimenez.

Kutxa.

46 orrialde. 7 euro.

Helduen literatura

Gema Lagarvte

Heriotzak bizitza dakarrelako

EZ DA GAURKOA narrazioa, izan ere, Donostia Hiria Literatur
Saria irabazi baitzuen 2008an, baina ez da horregatik zahartu
Laranja agalaren negarra. Liburu hau kontura ekarri dut, hain
zuen ere, ez diodalako irakurri zaharra Jon Kortazar idazle eta
literatur kritikariari, euskal literaturen kanona aldatzen ari dela.
Erabat gizondua ibili dena periferiak iradokitzen hasia dela, eta
horren lekukotzat irakurlea jartzen zuen. Azkeneko hilabete
hauetan liburu irakurrienen artean hiru emakume idazle aipa-
tzen zituen: Irati Jimenez bera, Karmele Jaio eta Uxue Alberdi.

Hiru egileak pertsonaia femeninoetan babestu dira azken
hiru eleberrietan amatasunaz, heriotzaz, bakardadeaz, genero
indarkeriaz... beste gai askoren artean mintzatzeko. Laranja
azalaren negarrak gai horiek guztiak berekin ditu, baina bi ardatz
tematiko ditu batik bat. Batetik, emakumeen konstelazioa
edota emakumeen arteko sarea begi bistan uzten du. “Bera
ama zen, eta amona eta amonaren ama eta amaren iloba”.
Emakumeen mundua ikusgarri bilakatu ez ezik, aita absentea-
ren papera azpimarratzen du protagonistak: “Aita beti lanean”.

Denbora tartekatua darabil Jimenezek, sistole eta diastolea-
ren erritmoa narrazio osoan barreiatuz. Umea, amonaren
gonapean, etxezuloan hazia, hiltzen ikusiko dugu. Amonaren
heriotzak eramango du betirako haurra, neska gaztea narra-
ziora jaiotzeko, heriotzak bizitza dakarrelako. Heriotza desmi-
tifikatzeaz gain, bada beste gai sakonik ere Jimenezen ipuin
motz honetan, loditasuna, familiaren porrota edota dibortzio-
ak. “Dibortziatutako gurasoen umea naiz”.

Haurtzarotik nerabezarora egiten duen bidaia honetan Jime-
nezek poesia du bidaide. Jon Kortazarrek elkarrizketa berean
aipatzen zuen, beste berrikuntzetako bat, genero nahasketan
legokeela eta ipuin honek ere badu zertxobait hortik: ipuinetik,
eleberritik, kantatik eta batez ere badu poesiatik. Bukaeran
korapiloa askatzeko orduan, galdera erretorikoak besterik ez
baitira geratzen. “Nora doaz umeak, pertsonak hazi eta ahazten
dituzteneanr”. Nora hildakoak, galdutako kiloak, garbitutako
zikinkeria guztia. Horiek emakumeen eginkizunak, ikusezin eta
neurtezin direnak. Baina batez ere maitasun liburua da Laranja
azalaren negarra, haurrak amonari aitortzen diona, inkondiziona-
la. “Eta orduan pentsatu zuen amona zela benetan umea maite
zuen bakarra”. Ume lodia maite zuena. Gizartearen arauetatik
at geratzen den loditasuna, oskolik gabe, laranja azalik gabe,
bere horretan haurra zen bezalakoxe maite zuena. l

‘Z.aldi Eroa’-ren
zintarik onenak

Egunero Berria egunkarian publikatzen
dituen zintekin ezagun egin da Patxi Huarte
Zaldi Eroa euskaldunon artean. Haren umo-
reari esker irribarre batekin hasten dute
eguna askok. Baina egunkariak gauarekin
batera birziklatzera botatzen direnez, eta
Huarteren lanak bigarren irakurria merezi
duenez, Elkar argitaletxeak De Rerum Natura
izencko zinten antologia jarri zuen dendetan
duela bost urte. Aurreneko bilduma hark
izandako arrakastak bultzatuta, bigarren
antologia bat ere
prestatu zuten
2007an. Eta
orain hirugarre-
na eman dute
argitara. Mitxele-
na XVI.ak eta
The Organiza-

De Rexrum Na’rur.l3
an A

De Rerum Natura 3.

. tioneko kideek

E"rlal:?rte Zaldi Eroa. bidaide  berriak

173 orrialde. dituzte: Napoleon

18,20 euro. Lopez, besteak
beste. |

Arkitekturari buruzko
artikuluak ‘Ondare’-n

Eusko Ikaskuntzak Ondare aldizkarian arte
plastiko eta monumentalei eskaintzen die arre-
ta berezia. Azal koloretsuz aurkeztu dute 27.
zenbakia; mamian berriz, honakoak aurkituko
ditu irakutleak: Sergio Ciordiak Hego Euskal
Herriko parkeei buruz idatzitako artikulua;
Ana Leisek eta Ifhiaki Madariagak San Agusti-
nen ordenaren arkitekturaz idatzi dutena; egile
berberen eskutik Bizkaiko udaletxe neoklasi-
koei buruzko ikerketa; Francisco Javier Mufio-
zek AC/GATEPAC taldeak gerra aurreko
Euskal Herrian bultzatu zuen arkitektura
berriari buruzko testua; edota Maria Josefa
Tarifak Zigako, Lekarozko eta Gartzaingo
Berpizkunde garaiko elizez
idatzitakoa, besteak beste. |

Ondare  mg

Ondare 27.
Batzuen artean.
Eusko Ikaskuntza.
500 orrialde.

14 euro.




